
Соғлиқни сақлаш тизимида олиб борилаётган ислоҳотлар натижадорлиги ва келгусида йилда амалга ошириладиган устувор вазифалар 
2025 йилда амалга оширилган ишлар
I.Даволаш ва профилактик ёрдам
[bookmark: _Hlk179368586]Хавф гуруҳидаги 12 млн. нафардан зиёд фуқаро профилактик кўрикдан, 7 млн. нафар аҳоли юрак-қон томир касалликлари ва қандли диабет, 800 мингдан ортиқ фуқаро сил касаллиги бўйича скринингдан ўтказилди. 
Бирламчи тиббий ёрдамнинг янги модели 15 туман (шаҳар)га жорий этилди (ПФ-88). Лойиҳа доирасида 3,7 миллион нафар фуқаролар билан оила шифокори ўртасида битим имзоланиб, ҳар иккала томоннинг вазифа, мажбурият ва ҳуқуқлари аниқ белгилаб олинди. 
15 та туман тиббиёти рақамлашгани, бемор маршрути яратилгани учун оилавий шифокорга ишонч ортиб, поликлиникага мурожаатлар 30 фоизга кўпайди. Ўз навбатида тез тиббий ёрдамга мурожаатлар 20 фоизга, шифохоналарга эса мурожаатлар 15 фоизгача қисқарди.
Мисол учун, Иштихондаги 25 та поликлиникага илгари ойига ўртача 9 мингта мурожаат бўлган бўлса, ҳозирда ҳар бирига 46 мингта қатнов тўғри келаяпти. Аксинча, Иштихон шифохонасига ётиб даволаниш ойига 200 тага камайган.
Поликлиникалар иши КиПиАй орқали баҳоланиб, малака оширганларга устама берилаётгани ҳисобига бу туманлардаги оилавий шифокорлар энг камида 11 миллион, ҳамширалар эса 5 миллион маош олаяпти.
Тўрт босқичли ўқув курсларини якунласа, КиПиАй талабларини тўлиқ бажарса, шифокор 21 миллион сўм, ҳамшира эса 10 миллион сўмгача маош олиш имконияти бор.
II.Ихтисослаштирилган тиббий ёрдам
Ихтисослаштирилган тиббиёт марказларида 70 мингдан ортиқ беморлар кўрикдан ўтказилиб, 17 мингдан зиёд жарроҳлик амалиётлари бажарилди. 
Тиббиёт муассасалари амалиётига 242 турдаги янги диагностика ва даволаш усуллари жорий этилди. 
Туман даражасида 300 дан ортиқ мураккаб амалиётлар бажарилиши натижасида вилоятга бўладиган мурожаатлар 55 фоизга камайди.
III. Оналик ва болаликни мухофаза қилиш
Жорий йилда 8,4 млн. нафар туғиш ёшидаги аёллар, 13,7 млн. нафар 18 ёшгача бўлган болалар профилактик кўриклардан ўтказилди.
786 539 нафар ҳомилардорлар антенатал парваришлар амалга оширилди.
227 та туғруқ муассасаларида 752 381 та туғруқлар қабул қилинди ва 756 203 нафар янги туғилган чақалоқларга неонатал ёрдам кўрсатилди.
840 минг нафар болалар онкогематологик скринингидан ўтказилиб, 820 (0,01%) нафарида касаллик аниқланди. Болалар раки бўйича миллий стратегия қабул қилинди. 
4 458 нафар болаларга кардиожарроҳлик амалиёти ўтказилиб, улардан 987 нафари кам инвазив усулда, яъни кесмаларсиз бажарилди. 
230 та туғруқ муассаса 150 млн.долларга тиббий ускуна ва жиҳозлар билан таъминланди ва амалга оширилган ишлар натижасида: 
оналар ўлими 2 баробар камайиб, 21 промилледан 11 га тушди. Гўдаклар ўлими 11,5 промилледан 7,8 га, беш ёшгача болалар ўлими 15,4 промилледан 10 га тушди ва деярли 1,5 баробар камайди. 
IV. Тиббий таълим
Тошкент давлат тиббиёт университети ташкил этилди. Тиббий таълим квоталари 2024 йилга нисбатан 15 фоизга ортди.
2025 йилда бакалавриат йўналишлари бўйича 3 320 та, магистратура мутахассисликлари бўйича 1 155 та, клиник ординатура бўйича 4 727 та ҳамда бирламчи мақсадли ихтисослаштириш (интернатура) бўйича 580 та қабул квоталари ажратилди.
2025 йилда 11 482 нафар талабалар таълимни муваффақиятли якунлади. Улардан 6 568 нафар (65%) ишга жойлашди, 2 859 (28%) эса дипломдан кейинги таълим шаклларида ўқишни давом эттирмоқда.
2 та олий тиббий таълим муассасалари ва 55 та замонавий таълим дастури халқаро аккредитациядан ўтди.
56 417 нафар шифокор ва 141 041 нафар ўрта тиббиёт ходими малака ошириш ва қайта тайёрлаш курсларида ўқитилди. 
1300 нафар тиббиёт ходимлари 50 млрд. сўм давлат маблағлари ҳисобидан Германия, Испания, АҚШ, Хитой, Жанубий Корея, Япония ва Россия каби давлатларда стажировкага юборилди.
54 нафар фан доктори (DSc) ва 192 нафар фалсафа доктори (PhD) илмий даражасига эга бўлди.
33 та илмий-амалий, 2 та фундаментал ва 1 та Ўзбекистон – Хитой давлат мақсадли лойиҳалар Инновацион ривожланиш агентлигига тақдим этилди.
V.Молиявий масалалар
2025 йилда Давлат бюджетидан жами 38,2 трлн сўм маблағ ажратилиши режалаштирилган. 5 трлн сўми республика бюджетидан, 33,2 трлн сўм маҳаллий бюджетдан.
Жорий йилнинг ўтган 11 ойи мобайнида 32,5 трлн сўмлик харажатлар амалга оширилди. 
Марказлашган харидлар учун 2,3 трлн сўм маблағ (ўтган йилга нисбатан 203 млрд ёки 10 %га кўп) ажратилди.
Жумладан, Эндокринология хизматига 89,8 млрд сўм (ўтган йилга нисбатан 23,8 млрд сўм ёки 1,3 борабарга кўп), Онкология хизматига 168,2 млрд сўм (ўтган йилга нисбатан 3.9 млрд сўмга кўп) режалаштирилди.
VI. Хусусий тиббиёт
Бугунги кунда хусусий секторнинг соғлиқни сақлаш хизматларини кўрсатишдаги улуши 30 фоизни ташкил этмоқда (9 мингта хусусий ташкилот).
2025 йилда 193 та нодавлат тиббиёт ташкилотида фаолияти ўрганилди. 40 тасига молиявий жаримага тортилди, 25 та лицензия суднинг қарори асосида бекор қилинди, 9 таси вақтинча муддатга тўхтатилди. 
VII. Моддий-техника базаси
80 та тиббиёт муассасида 1,150 трлн. сўмлик қурилиш-таъмирлаш ишлари амалга оширилиб (25 та янги қурилиш, 44 та реконструкция ,11 та мукаммал таъмирлаш) 967,6 млрд сўм маблағлар ўзлаштирилди, 70 та объект фойдаланишга топширилди.
VIII. “Тиббиётда 90 кунлик ўзгаришлар” дастури
Жорий йилнинг 1 июнидан бошлаб “Тиббиётда 90 кунлик ўзгаришлар” Дастурига мувофиқ, 6 та мақсад доирасида 253,7 млрд сўм маблағ сарфланди. 
[bookmark: _Hlk214370405]IX.Тиббий суғурта
Қорақалпоғистон Республикаси, Навоий, Самарқанд Бухоро, Хоразм ва Қашқадарё вилоятларида давлат тиббий суғуртаси механизмлари жорий этилди.
“Реимбурсация” дастури асосида 836 минг нафар беморга 28 турдаги 49,7 млрд сўмлик  дори воситалари берилди;
Поликлиникага қатновлар 22 фоизга ошди, шифохонага асоссиз ётқизишлар 40 фоиздан 18 фоизгача камайди; 
имтиёзли тоифадаги шахсларни бепул даволаниши учун 155 та муассасалар билан 1,2 трлн сўмлик шартнома имзоланиб, йил бошидан 77,8 минг нафар беморлар даволанди;
XI. Жисмоний ва юридик шахслар мурожаатлари
Жорий йилда вазирликка 82 929 та мурожаат келиб тушди. Ўтган йилнинг шу даврига нисбатан  (85 443 та) мурожаатлар 3 фоиз камайган. 
XII. Коррупцияни олдини олиш
14 та ҳудудий бошқарма ва 63 та тизим ташкилотларида Коррупцияга қарши ички назорат бўйича бош мутахассис лавозими жорий этилиб, уларнинг бўйсунуви ва ҳисобдорлиги тўғридан-тўғри вазирга белгиланди.
“Тиббиётда коррупцияни олдини олиш” махсус ўқув курси ташкил этилди.
Маълумот учун: тасдиқланган ўқув дастурлари ва режалари
асосида 2 700 нафар бакалавр, 870 нафар магистр ҳамда 1856 нафар олий ва 13 804 нафар  ўрта  маълумотли тиббиёт  ходимлари  ўқитилди.
Вазирлик тизими муассасаларида фаолият юритувчи 1 280 нафар шахсларда манфаатлар тўқнашуви (непотизм) ҳолатлари аниқланиб, 364 нафар ходим ротaция қилинди, 206 нафари ишдан бўшатилди.
XIII.Халқаро ҳамкорлик
"Болалар учун мулоқот: Марказий Осиё ва ЮНИСЕФ" минтақавий форуми,“Биринчи Ўзбекистон - Франция тиббиёт форуми”, “Қозоғистон тиббиёт кунлари” ўтказилди
БМТ Бош Ассамблеяси 80-сессияси доирасида "Замин" фонди ҳамкорлигида “Саратон ва бошқа ҳаёт учун хавфли касалликларга чалинган болаларнинг яшовчанлигини ошириш ва азоб-уқубатларини камайтириш бўйича глобал ҳаракат" мавзусида тадбир ташкил этилди. 
XIV.Санитария-эпидемиологик осойишталик масалалари
Болаларни 13 хил юқумли касалликларга қарши эмлаш қамрови 95 фоиздан юқори кўрсаткичларни ташкил этмоқда.
30 дан ортиқ юқумли касалликлар бўйича эпидемик барқарорлик таъминланди.
7 турдаги касаллик - ўлат, вабо, қорин тифи, бўғма, қоқшол, туляремия, яшур, сариқ иситма касалликлари қайд этилмади. Энтеробиоз 30 фоизга, аскаридоз 25 фоизга, қўтир 15 фоизга, сил касаллиги 10 фоизга камайди.
Санитария эпидемиология хизматида халқаро мақомга эга лабораториялар сони 25 тага етказилди.
Тадбиркорларга 20 турдаги рухсатнома ва хулосалар берилиши йўлга қўйилиб, уларнинг 18 таси (91 %) давлат хизматларига ўтказилди. 
1 496 та экспортёр корхонага амалий ёрдам кўрсатилиб, уларнинг 62 та муаммолари ҳал қилинди.
XV. Фармацевтика йўналиши
Тармоқ корхоналари томонидан қиймати 5,5 трлн. сўмлик маҳсулотлар ишлаб чиқарилди (ўсиш – 123 фоиз), 187 млн. долларлик маҳсулотлар экспорт қилинди (ўсиш – 130 фоиз).
2025 йил инвестиция дастури бўйича 132,9 млн. доллар маблағларни ўзлаштириш белгиланган бўлиб, амалда 134,2 млн. доллар маблағ ўзлаштирилди (ўсиш 128 фоиз), шундан хорижий инвестициялар ҳажми 113,9 млн. долларни ташкил этди (ўсиш 2,8 баробар).
Қиймати 44,4 млн долларлик 17 та лойиҳа ишга туширилди, 858 та янги иш ўринлари яратилди.

